
Dispożittiv

1) Ir-rikors huwa miċħud bħala inammissibbli.

2) BikeWorld GmbH hija kkundannata għall-ispejjeż.

(1) ĠU C 68, 22.2.2016.

Digriet tal-Qorti Ġenerali tat-23 ta’ Novembru 2017 – Nf Nails In Vogue vs EUIPO – Nails & Beauty 
Factory (NAILS FACTORY)

(Kawża T-886/16) (1)

(“Trade mark tal-Unjoni Ewropea — Proċedimenti ta’ oppożizzjoni — Revoka tad-deċiżjoni 
kkontestata — Tmiem tal-iskop tat-tilwima — Ma hemmx lok li tingħata deċiżjoni”)

(2018/C 032/44)

Lingwa tal-kawża: l-Ingliż

Partijiet

Rikorrenti: Nf Nails In Vogue, SL (Arganda del Rey, Spanja) (rappreżentanti: L. Jáudenes Sánchez, avocat)

Konvenut: L-Uffiċċju tal-Proprjetà Intellettwali tal-Unjoni Ewropea (rappreżentanti: D. Gája u E. Scheffer, aġenti)

Parti oħra fil-proċedimenti quddiem il-Bord tal-Appell tal-EUIPO: Nails & Beauty Factory GmbH, li kienet Nails & Beauty 
Vertriebs GmbH (Kiel, il-Ġermanja)

Suġġett

Rikors ippreżentat kontra d-deċiżjoni tal-Ewwel Bord tal-Appell tal-EUIPO tal-5 ta’ Ottubru 2016 (Każ R 202/2016-1), 
dwar proċedimenti ta’ oppożizzjoni bejn NF Nails In Vogue u Nails & Beauty Vertriebs.

Dispożittiv

1) Ma hemmx iktar lok li tingħata deċiżjoni fuq ir-rikors.

2) L-Uffiċċju tal-Proprjetà Intellettwali tal-Unjoni Ewropea (EUIPO) huwa kkundannat ibati l-ispejjeż tiegħu stess kif ukoll dawk 
sostnuti minn Nf Nails In Vogue, SL.

(1) ĠU C 63, 27.2.2017.

Rikors ippreżentat fid-29 ta’ Novembru 2017 – L vs Il-Parlament

(Kawża T-91/17)

(2018/C 032/45)

Lingwa tal-kawża: l-Ingliż

Partijiet

Rikorrent: L (rappreżentant: I. Coutant Peyre, lawyer)

Konvenut: Il-Parlament Ewropew

Talbiet

Ir-rikorrent jitlob li l-Qorti Ġenerali jogħġobha:

— tannulla d-deċiżjoni tal-31 ta’ Awwissu 2016 tal-Awtorità tal-Ħatra tal-Parlament Ewropew, li tirrifjuta milli taċċetta 
żewġ ċertifikati mediċi prodotti mir-rikorrent sabiex jiġġustifika ċerti assenzi mix-xogħol tiegħu u li konsegwentement 
tiddikjara l-assenzi inkwistjoni mhux awtorizzati.

Motivi u argumenti prinċipali

Insostenn tar-rikors tiegħu, ir-rikorrent jinvoka żewġ motivi.

1. L-ewwel motiv ibbażat fuq il-ksur tal-prinċipji previsti mid-dritt tal-Unjoni u mid-dritt Litwan dwar il-protezzjoni ta’ 
informaturi.

2. It-tieni motiv ibbażat fuq il-ksur mill-Parlament tad-dmir tiegħu ta’ premura u tal-prinċipju ta’ amministrazzjoni tajba.

Rikors ippreżentat fis-7 ta’ Novembru 2017 – Wattiau vs Il-Parlament

(Kawża T-737/17)

(2018/C 032/46)

Lingwa tal-kawża: il-Franċiż

Partijiet

Rikorrent: Francis Wattiau (Bridel, il-Lussemburgu) (rappreżentanti: S. Orlandi u T. Martin, avukati)

Konvenut: Il-Parlament Ewropew

Talbiet

Ir-rikorrent jitlob li l-Qorti Ġenerali jogħġobha:

— taqta’ u tiddeċiedi li:

— id-deċiżjoni li tattribwixxilu r-responsabbiltà għal ammont ta’ EUR 843,01, li tinsab fir-rendikont Nru 244 tal- 
Uffiċċju responsabbli għall-ħlasijiet, hija annullata;

— sa fejn huwa meħtieġ, id-deċiżjoni tal-Awtorità tal-Ħatra tat-2 ta’ Awwissu 2017, hija annullata;

— il-Parlament huwa kkundannat għall-ispejjeż.

Motivi u argumenti prinċipali

Insostenn tar-rikors tiegħu, ir-rikorrent iqajjem eċċezzjoni ta’ illegalità fir-rigward tal-ftehim konkluż bejn l-Unjoni Ewropea 
u l-fédération des hôpitaux luxembourgeois (il-Federazzjoni tal-Isptarijiet Lussemburgiżi) dwar żieda ta’ 15 % fl-ispejjeż 
mediċi sostnuti mill-membri affiljati fl-Iskema Komuni ta’ Assigurazzjoni għall-Mard (SKAM) fil-Lussemburgu. Din l- 
eċċezzjoni ta’ illegalità hija bbażata fuq żewġ motivi.

1. L-ewwel motiv: ksur tal-prinċipju ta’ nondiskriminazzjoni minħabba n-nazzjonalità u tal-Artikoli 12 u 14 tal-Protokoll 
dwar il-Privileġġi u l-Immunitajiet.

2. It-tieni motiv: ksur tal-prinċipju ta’ ġestjoni finanzjarja tajba stabbilit fl-Artikolu 30 tar-Regolament Nru 966/2012 u fl- 
Artikolu 43 tar-Regoli komuni dwar l-assigurazzjoni għar-riskji ta’ mard tal-uffiċjali tal-Unjoni Ewropea.

Rikors ippreżentat fit-2 ta’ Novembru 2017 – DEI vs Il-Kummissjoni

(Kawża T-740/17)

(2018/C 032/47)

Lingwa tal-kawża: il-Grieg

Partijiet

Rikorrenti: Dimosia Epicheirisi Ilektrismou Α.Ε. (DEI) (Ateni, il-Greċja) (rappreżentanti: E. Bourtzalas, E. Salaka, C. Synodinos, 
C. Tagaras u D. Waelbroeck, avukati)

Konvenuta: Il-Kummissjoni Ewropea

